
Annotatsiya. Mazkur maqgolada Qoraqalpog‘iston Respublikasining shimoliy mintagasida joylashgan
Chimboy tumanidagi kuzgi bug‘doy ekinzorlarining fitosanitar holati hamda begona o‘tlarning floristik
tarkibi tahlil gilingan. Chimboy tumani «Kegayli» kanalining shimoliy o‘ng girg‘og‘ida joylashgan bo‘lib,
o‘ziga xos tuprog-iglim sharoiti, sho‘rlanish darajasi, vegetatsiya davridagi samarali harorat yig‘indisi,
yog‘in-sochin miqdori hamda nisbiy namlik ko‘rsatkichlari bilan mintaganing boshqa hududlaridan ajralib
turadi. Bu mikroklimat va edafik omillar ekin maydonlaridagi begona o‘tlar populyatsiyasining
shakllanishi, turlar xilma-xilligi va targalish zichligiga bevosita ta’sir ko‘rsatadi. O‘tkazilgan
fitosotsiologik va agrobotanik tadgigotlar natijasida tuman kuzgi bug‘doy maydonlarida 15 ta oila va 47 ta
turkumga mansub 52 turdagi begona o‘tlar tarqalganligi aniqlandi. Ushbu ko‘rsatkichlar markaziy va
janubiy mintaqalardagi kuzgi bug‘doy agrotsenozlari (16—17 ta oila, 46-55 ta turkum, 53-63 ta tur) bilan
giyoslanganda, shimoliy hududda begona o‘t turlarining soni 1 tadan 11 tagacha kamroq ekanligi
kuzatildi. Biomorfologik va hayotiy shakllari bo‘yicha tahlil gilinganda, shimoliy hududda ifloslanganlik
darajasining asosiy ulushini bir yillik begona o‘tlar — 59,6% (31 tur) va ko‘p yilliklar — 34,6% (18 tur)
tashkil etgani, ikki yillik turlar esa 5,8% ni (3 tur) tashkil etgani belgilandi. Olingan ma’lumotlar
Qoraqalpog‘istonning shimoliy hududlarida kuzgi bug‘doy hosildorligini oshirish va fitosanitar
xavfsizlikni ta’minlashda integratsiyalashgan kurash choralarini (IPM) to‘g‘ri rejalashtirish uchun ilmiy-
amaliy asos bo‘lib xizmat qgiladi.

Kalit so‘zlar: Shimoliy hudud, kuzgi bug‘doy, ikki yillik, bir yillik, bir va ikki pallali, ko‘p yillik.

Kirish

Qoraqalpog‘iston Respublikasi hududi sug‘oriladigan yerlarining meliorativ holatining
noqulayligi, sho‘rlanish darajalarining oshib borishi, ob-havo iglim sharoitining keskin
kontinentalligi, yozi issiq va quruq, qishi sovuq bo‘lishi bevosita dehqonchilik yuritishda bir gator
giyinchiliklarni tug‘dirishi bilan birga, gishloq xo‘jaligi ekinlari kasallik, zararkunanda va begona
o‘tlar hisobiga ham ekinlar hosildorligining pasayishiga katta ta’sirini ko‘rsatib kelmogda. Bu
borada, Qoraqalpog‘istonning shimoliy hududida ham keyingi yillarda ekinlar hosili, aynigsa,
bug‘doy don hosilining begona o‘tlar ta’sirida kamayib borishi, kuzgi g‘alla maydonlarida tarqalgan
begona o‘tlar turlari va ularning biologik xususiyatlarini o‘rganishni talab etadi. Albatta, ekin
maydonlarida tarqalgan begona o‘tlarning miqdor jihatdan ko‘p yoki kam bo‘lishi, tuproglarning
strukturasi, mexanik tarkibi, suv xossalari, 0ziq moddalar bilan ta’minlanganligi hamda tashgqi

muhit omillariga: har bir hududda yerdan foydalanish tartibi va dehqonchilik madaniyati,
tuproqglarning begona o‘tlar urug‘lari bilan qay darajada ifloslanganligi, suv manbalari va suv bilan
ta’minlanganligiga, mavsumda o‘simliklarning rivojlanish sharoitlariga ham bog‘ligdir.
Yugqoridagilarni e’tiborga olgan holda, har bir ekin maydonida tarqalgan begona o‘tlarning oilasi va
turini, biologik xususiyatlarini bilgan holda, ularga garshi samarali kurashish chora-tadbirlarini
ishlab chiqishni taqozo etadi.

Ilmiy tadgiqotlar olib borilgan Respublikaning shimoliy hududida joylashgan Chimboy
tumani g‘arbdan Bo‘zatov tumani, janubdan Kegayli tumani, shimoldan Mo‘ynoq tumani, sharqdan
Qorao‘zak tumani bilan chegaradosh. Chimboy tumani «Kegayli» kanali qirg‘og‘i bo‘ylab,
Qoraqgalpog‘iston Respublikasining shimoliy o‘ng gqirg‘og‘ida joylashgan. Tuman iqlimi keskin
o‘zgaruvchan, yer osti suvlari yaqin, cho‘l hududiga yotadi, yozi issiq, qishi gisqa, sovuq keladi.

Iglim sharoiti jihatidan Qoraqalpog‘iston Respublikasining shimoliy va janubiy mintaqalari
bir-biridan ajralib turadi. Shimoliy hududda janubiy hududga nisbatan vegetatsiya davri 15-18
kunga qisqaligi, tuproq sho‘rlanish darajasining yuqoriligi, havoning nisbiy namligi va vegetatsiya
davrida foydali haroratning pastligi, yog‘in-sochinning kam bo‘lishi, qurg‘oqchilik ko‘p bo‘lishi,
shamolning kuchli esishi, yoz oylarida tuproq yuzidagi namlikning tez bug‘lanib turishi shimoliy
hududda nafaqgat gishloq xo‘jaligi ekinlari, balki ekin maydonlarida tarqalgan begona o‘tlar miqdori
va turlariga ham oz ta’sirini ko‘rsatadi.

Chimboy tumani sug‘oriladigan yerlarining umumiy maydoni 46,9 ming gektar bo‘lib,
shundan 41,5 ming gektari, ya’ni 86,6 %, turli darajada sho‘rlangan bo‘lib, kuzgi g‘alla ekinlari 4-5
ming gektar maydonda yetishtirilib kelinadi.

Materiallar va metodlar

Qoragalpog‘iston Respublikasining turli darajada sho‘rlangan shimoliy, markaziy va janubiy
hududlari kuzgi bug‘doy maydonlarida tarqalgan begona o‘tlarning tur tarkibi, ularning hududlar
bo‘yicha tarqalishi aniglanadi.

Tadqiqotlarda fenologik kuzatuv, biometrik o‘lchashlar «Dala tajribalarini o‘tkazish
uslublari»  bo‘yicha, tuprogning agrofizikaviy va agrokimyoviy tahlillari «MeTogp!
arpoXMMMUecKHx, arpous3nyecKux U MHUKPOOMOJIOTMUECKUX HCC/AeJOBaHUM B  IOJMBHBIX
XJIOTIKOBbIX paiioHax» bo‘yicha, begona o‘tlar miqdori A.M.Tulikov uslubiy qo‘llanmalari
bo‘yicha, tadgiqot natijalarining statistik tahlili Microsoft Excel dasturi yordamida
B.A.Dospexovning «MeTo/rKa 1osieBoro ombiTa» manbasidagi dispersion tahlil uslubi bo‘yicha
amalga oshirilgan.

Tadqgiqot natijalari

Dala ekspeditsiyalarida Qoraqalpog‘iston Respublikasining kuzgi bug‘doyzorlarida 21 ta oila,
65 ta turkumga kiruvchi 78 turdagi begona o‘tlar tarqalgan bo‘lib, shundan: bir yilliklar—48 ta, ikki
yilliklar—4 ta, ko‘p yilliklar—26 ta turni tashkil etadi. Jumladan, boshoqdoshlar (Poaceae) oilasiga
mansub—15 ta, sho‘radoshlar (Chenopodiaceae)-14 ta, karamdoshlar (Brassicaceae)-9 ta,
qoqgio‘tdoshlar (Asteraceae)-9 ta, dukkakdoshlar (Fabaceae) oilasiga mansub-5 ta turni, qolgan
oilaga mansub begona o‘tlar 1-3 ta turni tashkil etganligi aniglangan.

Mintaganing o‘rganilgan hududlarida, kuzgi bug‘doy maydonlarida ifloslantirish ko‘rsatkichi
bo‘yicha bir yillik begona o‘tlar eng yuqori bo‘lib—61,5%, ikki yilliklar-5,1 va ko‘p yilliklar 33,3%
ni tashkil etganligi qayd etilgan.

Tuman kuzgi bug‘doy maydonlarida tarqalgan begona o‘tlar oilasi va turlarini o‘rganish
natijalari shuni ko‘rsatadiki (1-rasm), tuman g‘allazorlarida 15 ta oila, 47 ta turkumga mansub, 52 ta
turdagi begona o‘tlar tarqalgan bo‘lib, markaziy va janubiy mintaqalaridagi kuzgi bug‘doy
maydonlarida esa bu ko‘rsatkichlar 16-17 ta oila, 46-55 ta turkum, 53-63 ta turni tashkil etib,
shimoliy mintagada 1-11 donaga kam migdorda ekanligi hisobga olindi. Shuningdek, shimoliy
hududda ham ifloslanganlik darajalari bo‘yicha bir yilliklar eng yuqori ko‘rsatkichni 59,6 % (31 ta),
ikki yilliklar 5,8 % (3 ta) va ko‘p yilliklar esa —34,6 % (18 ta) ni tashkil etganligi kuzatildi va ushbu
ma’lumotlarni 1-rasmda ko ‘rish mumkin.

Yugqorida ta’kidlab o‘tganimizdek, shimoliy hududda ham mintaganing janubiy va markaziy
hududi kuzgi bug‘doy maydonlarida mavjud bo‘lgan ayrim begona o‘tlar turlari, masalan, bir
yilliklardan gizg‘aldoq (R. refracta), ko‘knor qizg‘aldoq (P. pavoninum Schrenk), olabuta, yovvoyi
gultojixo‘roz (A. blitum), oq sho‘ra (Ch. album), novcha bargo‘t (S. altissima), qurtana (S. loeselii),
oddiy bangidevona (Datura stramonium), g‘o‘za qo‘ytikan (oshagan) (X. strumarium), yapon
yaltirboshi (B. japonicus), ko‘p yilliklardan zaharli ayiqtovon (R. sceleratus), Drobov otqulog‘i (R.
drobovii), qo‘ypechak (C. arvensis), tiniq qorabosh (S. diluta Bieb.) tarqalmaganligi kuzatildi.

Tajribalarda kuzgi bug‘doy maydonlarining begona o‘tlar bilan ifloslanganlik darajalari
o‘rganilganda, begona o‘tlar bilan zararlanish darajasi kuzgi bug‘doyning tuplanish fazasida
bahorda yuqori ekanligi qayd etilgan. Ushbu keng tarqalgan begona o‘tlar kuzgi bug‘doy unib
chigishidan amal davri oxirigacha uning o‘sishi, rivojlanishiga to‘sqinlik qilib, don hosildorligining
pasayishiga sabab bo‘lmoqda.

1-rasm. Qoraqalpog‘iston shimoliy hududi (Chimboy tumani) kuzgi
bug‘doy maydonlarida tarqalgan begona o‘tlarning tarqalish turlari,
dona hisobida

Shimoliy hudud kuzgi bug‘doy maydonlarida bir yilliklardan ko‘k sho‘ra (Ch. glaucum), tatar
olabutasi (A.tatarica), maydagul olabuta (A.micrantha), xaltali ebalak (C.utriculosus Bluk.),
hissopbarg bassiya (B.hyssopifolia), yoybargli qorabargo‘t (S.arcuata), sho‘rbuta (S.dendroides),
Iberiya sho‘ragi, tuyaqorin (S.iberica Sennenet), Suvorov psilliostaxisi (P.suvorovii), gamishsimon
g‘ozo‘t, g‘ozo‘t (S.schoenoides), ikki yilliklardan gora mingdevona (minduana) (H.niger), ko‘p
yilliklardan kengbarg torol (minbas) (L.latifolium), sharq takasoqoli (tekesagal) (D.orientalis),
ochtangachali paxtatikan (kalwen) (S. ochrolepideum), o‘rmalovchi kakra (kekre) (A.repens),
o‘rmalovchi sho‘rajriq (ajiriq) (Ae.repens), tukli bug‘doyiq, oqcho‘pon (A.trichophorum) keng
tarqalib, kuzgi bug‘doy unib chiqgishidan amal davri oxirigacha uning o‘sishi, rivojlanishiga
to‘sqinlik qilib, don hosildorligining pasayishiga sabab bo‘lmoqda.

Qoraqgalpog‘iston Respublikasining turli darajada sho‘rlangan kuzgi bug‘doy yetishtiriladigan
maydonlarida o‘tkazilgan dala ekspeditsiya tadgiqotlarimiz asosida quyidagi xulosalarni keltirib
o‘tamiz:

Xulosa va tavsiyalar

Qoraqgalpog‘iston Respublikasining kuzgi bug‘doy yetishtiriladigan maydonlarida 21 ta oila,
65 ta turkumga kiruvchi 78 turdan ortiq begona o‘tlar targalgan bo‘lib, shundan: bir yilliklar — 48
(61,5%) ta, ikki yilliklar — 4 (5,1 %) ta, ko‘p yilliklar — 26 (33,3 %) ta turni tashkil etadi. Jumladan,
keng tarqalishi bo‘yicha boshoqdoshlar (Poaceae) oilasiga mansub — 15 ta, sho‘radoshlar

Ajiniyazova Mexriban Koyli’baevna va boshq. DOl 10.66073/ReFocus-Conf/1610046 m

0
(%)
-
(=}
w
=



https://doi.org/10.66073/ReFocus-Conf/1610046

OROLBO‘Yl - 2026 o XALQARO ILMIY-AMALIY KONFERENSIYA MATERIALLARI 2-SHO‘BA Sho‘rlanish monitoringi

(Chenopodiaceae) — 14 ta, karamdoshlar (Brassicaceae) — 9 ta, qogio‘tdoshlar (Asteraceae) — 9 ta,
dukkakdoshlar (Fabaceae) oilasiga mansub begona o‘tlar 5 ta turni, qolgan oilaga mansub begona
o‘tlar 1-3 ta turni tashkil etganligi aniglandi.

Mintaqaning janubiy, markaziy va shimoliy hududlari bo‘yicha tuproq — iqlim sharoiti,
tuproglarning sho‘rlanganlik darajasi, yerdan foydalanish tartibi va begona o‘tlarga qarshi
kurashishda o‘tkaziladigan agrotexnik va kimyoviy tadbirlarga ko‘ra, begona o‘tlar turlari bo‘yicha
tarqalishi ham bir-biridan farglanib, mintaganing janubiy hududi Amudaryo, markazda Xo‘jayli va
shimolda Chimboy tumanlarida mos ravishda 16, 17, 15 ta oila, 55, 46, 47 ta turkumga mansub, 63,
53, 52 turdagi begona o‘tlar aniglanib, jumladan, bir yilliklar — 39, 32, 31 ta, ikki yilliklar — 4, 2, 3
ta, ko‘p yilliklar — 20, 19, 18 ta turni tashkil etadi. Kuzgi bug‘doy maydonlarida zarar keltirishi
bo‘yicha bir yillik begona o‘tlar ustunlik gilib, hududlar kesimida (mos ravishda — 61,9; 60,4 va
59,6 %) eng yuqori ko‘rsatkichni egallashi dala tadgiqotlarimizda aniqlanganligi qayd etildi.

